
's alt und 's neij Johr.
:s goht furt und ohni Ahschid z:näh.
Sy Sack isch lär. "s het nyt meh z'gä.
Es het in alli Hyser trait
Vyl Päckli voll vo Glick und Laid.
:s het Rose gstrait mit Dorne druff
an Wäg und gsait : Tiend d'Auge-n-uff.
Dass eire arme Wanäerfuess
Nit gar so gryslig bluete muess
Es händ nit alli gluegt und glost.
Drumm isch jetz mängge ganz erbost
und rieft-em besi Sache no. —
Es luegt nit zruck und losst-en stoh.
Es het nur Kummissione gmacht
Fir dä. wo iber alles wacht.
Däm leggt's sy läre Sack vor d'Fiess.
Vo mänggem Härz bringt's Dank und Griess.
Und jung und frisch kunnt :s neiji Johr.
Es het e volle Kranz im Hoor.
Sy Sack isch schwär. Sy Sinn isch guet.
's winscht alle Mensche frohe Muet.
Und hälli Auge uff dr Wäg.
Fir jedes het's e Päckli zwäg. —
Und Rose-n-au. Sy Kranz isch rot.
Wenn numme kain in d'Dorne stoht

Aus dem Weihnachtsbüchlein « Wiehnacht und Winterfraid »,
Baseldytschi Kindervärsli von Anna Keller. (Siehe Büchertisch.)

